
14. juni 2021 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 
1. Imm. 138 / UKA2019 Inatsisartunit tunuliaqutserneqarpoq, tassalu 

Naalakkersuisut peqquneqarlutik kinguaassiuutitigut meeqqanik 

atornerluisoqarsimatillugu pineqaatissiisarnerup sakkortusinissaanik 

Nunatsinni unnerluussisussaatitaasut kaammattorneqarnissaat 

siunertaralugu Naalagaaffeqatigiinnermi oqartussaasut 

saaffigineqarnissaannik.  

 

Suliaq taanna sumut killippa?  

 

2. Imm. 31 / UKA2012 Inatsisartunit tunuliaqutserneqarpoq, tassalu 

Naalakkersuisut peqquneqarlutik suliassat meeqqanik 

kinguaassiuutitigut atornerluinermut tunngasut 

pisoqalisinnaannginnerannik qulakkeerisumik Kalaallit Nunaanni 

pinerluttaalisitsinermut inatsisimmi § 21-p imaanik 

allanngortitsitsinissaq siunertaralugu Inatsisinik Atortitsinermut 

ministeri siunnersuummik saqqummiusseqqullugu qinnuigineqarnissaa 

pillugu.  

 

Suliaq taanna sumut killippa?  

 

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Immikkoortut pineqartut qinigaaffinni assigiinngitsuni Inatsisartunit tunuliaqutserneqartut 

pisortat ingerlatsiviinik arlalinnik Nunatsinni Danmarkimilu inissisimasunik kalluaapput, 

pineqarpullu oqartussaaffiit suli Naalagaaffimmit akisussaaffigineqartut.  

 

Ilisimaarivara Inatsisartut siuliini aalajangiiffigineqarsimasut Naalakkersuisunngortut 

piviusunngortissallugit pisussaaffeqarneq ajormata. Taamaattoq paaserusuppara immikkoortut 

taakku marluk Inatsisartunit akuerineqarsimasut naammassiniarnerat Naalakkersuisunit qanoq 

piviusunngortitsiniaqataaffigineqarnersut, pineqarpummi apeqqutit inuppassuarnut 

sunniuteqartut.  

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


